
Sakliste årsmøte:

Godkjenne innkalling og sakliste

Val av møteleiar og referent

Årsmelding 2025 m/økonomi 

Info frå Stavanger Turistforeining v/Lars F. Nessa

Innkomne saker

Val

Takkegåver til våre lokale medhjelparar mfl. 2025 + trekning turbøker

Turprogram 2026
Leiar Svanhild Hjorteland Gbada ønska velkomen til årsmøte. 
Ingen merknadar til innkalling eller sakliste. Svanhild presenterte styret som har vore siste år, og sa litt om medlemstal. Me har 7 fleire medlemmer i 2025 enn i 2024, dvs. 311 nå. Me har ikkje fått resultat frå SSB på folketal, veit difor ikkje % medlemmer i forhold til folketal. Me har ofte vore nr 1 eller 2 i landet når ein reknar tal medlemmer i prosent av folketalet. 

Svanhild Hjorteland Gbada møteleiar og Anne Kari Skogerbø referent.
Svanhild gjekk gjennom delar av årsmeldinga, viste bilde frå ulike arrangement, turar osv. som me har arrangert eller deltatt på i 2025.
Dei største arrangementa var nok Karen M. Kyllesø sine foredrag på Hjelmeland Samfunnshus etter at ho kom heim frå Sydpolen. Me hadde avtalt med Karen 1,5 år! før ho nådde Sydpolen at ho skulle ha sitt første foredrag frå turen på Hjelmeland. Det blei 2 fulle hus.
2025 var Friluftslivets år, «opning» på Bjødnabu med «heile Norge båler». Mange var med på dugnad i Viglesdal. Sosialt og får gjort mykje arbeid, vasking, skifte sengtøy, arbeid med ved, lagt heller ved nyaste hytte, «gangveg» frå 91-hytta til bekken mm.
Me har mest turar i nærmiljøet, og er med på fleire arrangement i Vågen med aktivitetar for born og konkurransar.
Oppretta Karen-fondet etter overskot på foredraga om Sydpolturen. Delt ut fond til fleire ungdomar på Frivilligfesten til STF i desember. Litt pengar att, fondet består til neste år.

Økonomi, Hjelmeland Turlag er ein del av STF sitt rekneskap. Rekneskapen vår blir difor godkjent som ein del av STF sitt rekneskap/budsjett på årsmøte til STF i april.
Det blei presentert nokre tal på utgifter og inntekter. Rekneskapen er presentert for kalenderåret 2025. Turlaget har hatt inntekter på ca. 209 000 og utgifter på ca. 241 000. Dvs. det ser ut som eit underskot på ca. kr 30 000,-. Underskot skuldast bla at dei lokale turlaga dekkar noko løn til tilsette i STF som jobbar med turlaga, mellom kr 51-52 000,- for Hjelmeland. 

Val

Sigrund Mosnes, Jan Arne Hansen, og Astrid Rosså frå styret har vore valkomité. 
Jan Arne presenterte valkomiteen sitt forslag for årsmøte.

Styret i 2025 har vore:

Svanhild Hjortland Gbada     2025/2026
leiar 1 år       

Nils Egil Hetland
            2025/2026


Asbjørg Kalvåg


2025/2026

Anne Kari Skogerbø
            2024/2025



Paul Øvrehus                          2024/2025


Gunnulf Sande
            2024/2025


Astrid Rosså

            2024/2025


Svanhild, er ikkje på val i styret, men på val som leiar. Har sagt ho kan overlate leiarvervet til andre, men at ho kan fortsette om det er ønskeleg. Vart valt som leiar for 1 nytt år. Anne Kari, Gunnulf og Astrid er på val og har sagt ja til attval. Paul er på val, har sagt nei til attval.

Nytt forslag til styremedlem er Anita Strøm. Anita vart vald for 2 år.

Ikkje forslag frå årsmøte, valkomiteen sitt forslag vart godkjent. Årsmøte har valt leiar, styret konstituerer seg elles sjølv. 

Nytt styre for 2026 

Svanhild Hjortland Gbada     2025/2026
leiar 1 år       

Nils Egil Hetland
            2025/2026


Asbjørg Kalvåg

2025/2026

Anne Kari Skogerbø
            2026/2027



Gunnulf Sande
            2026/2027


Astrid Rosså

            2026/2027
Anita Strøm


2026/2027
Valkomité:
Jan Arne Hansen og Sigrund Mosnes sa ja til å stille i valgkomitéen eit år til. I tillegg blir ein frå styret i H. Turlag med i valkomiteen. Denne personen blir valt når styret konstituerer seg. 
Årsmøte valt i tråd med forslag. 

Takk til Paul Øvrehus som har vore med i styret i mange år. Har vore positiv og kreativ. Fekk boka som Karen Kyllesø har skrive om turen til Sydpolen som gåve. 

Takk til Anne Kari Skogerbø som har vore med i styret så lenge Hjelmeland Turlag har eksistert. I 25 år. Gåver frå STF og Hjelmeland Turlag. 

Orientering frå Stavanger Turistforening ved styremedlem Lars Flatø Nessa. 
Lars er lokal representant frå Ryfylke, han er og Hjelmeland Turlag sin fadder i styret i STF.
Kva skjer i STF, kva skjer i styret i STF?
Jobbar med vegval. Hytteprosjekt er kjerneaktivitet. Det er plan om namneendring, skal behandlast på STF sitt årsmøte, alt skal knytast meir opp til DNT. Meir einsarta DNT. Namnekampen engasjerer, STF er over 100 år.
Det har vore ei oppblomstring i barnas turlag. Skal opne Turbohytta i påsken, er for barn. Dette vert kanskje den siste nye hytta i STF som ikkje skal erstatte ei anna hytte. Hytte i Øvstebødalen.

2025 har vore eit forrykande år. Friluftslivets år, Stavanger 900 år. Veldig stor markering av dette på Fjøløy. STF har vore vertskap for landsmøte.

Jobbar med vegval for neste 5 år. Skal jobbe vidare med same verdiar. Tilrettelegging for friluftsliv, inkludering, mangfald, berekraft, nærfriluftsliv er stikkord. 
Utfordring – naturbasert reiseliv – stort press rundt Lysefjorden, kva er naturen si toleevne. 

Omsyn til villrein, tiltak for å gjere det betre for villrein. 
Det blir eige møte på Hjelmeland 25.februar om villrein og friluftsliv. Lars Flatø Nessa og Preben Falck kjem frå STF, og Hjelmeland turlag er med. Vil ha innspel, idear, kunnskap om vegen vidare. Vegen vidare avheng av tiltaksplanen for villrein som skal vedtakast i juni. 
Forslag frå STF om å legge om ruter, stenge nokon hytter og etablere nokon nye hytter. Ikkje ha trafikk der flaskehalsen er størst i dag ved Storsteinhytta. Storstein og Eidavatn og Grasdalen vert lagt ned. Vil vere i drift i år i alle fall. 2 nye hytter, ved Helvetesvatnet og Drebekvelven. 
Ønskjer lokalt engasjement i høve til namn på desse hyttene. 

STF har ein plan for renovering av 2 hytter pr år. I 2025 har dei tatt Melands Grønahei og Stakken. I 2026 er det Ådneram og Skåpet. Skåpet er bar 10 år, men er verdig mykje brukt. 

Det blir utført mykje dugnad i STF.
STF gratulerte Hjelmeland Turlag med 25 års jubileum. Skryt til gode leiarar og kontinuitet i styret. 

Ingen innkomne saker.

Turpostar 
Takk til fadrane på turpostane!!! Takk til Rogaland Sparebank som sponsar turbok, postkassane og premiar. Me har premiering når boka er full/må skiftast ut, ikkje premiering kvart år.  Strengjatonå, Sandsåsen Post 1, Post 2 Post 3 , Skomakarnibbå, Hjelmen, Jørmeland, og Ritlandskrateret. 

Trekning vinnarar i 3 bøker – premie termokopp og drikkeflaske frå Rogaland Sparebank:
Skomakarnibbå – Ellen Solem Osaland
Post 2 – Bernhard Østebøvik
Jørmeland– Karen Elise Mæle

Takk og utdeling av takkegåver til våre lokale hjelparar; kjentmenn på turar ol. 
Jostein Staurland, Monica Svendson
, Kjell Magnus Langvik, Åse Sellereite, Steffen Vadla

Lars Strøm, Tarjei Asprusten. Gåva var ei bok – Karen Malena Kyllesø si bok «Heilt aleine».
Presentasjon av noko av tur-/aktivitetsprogrammet for 2026. Alt er ikkje klart enda. 
Møte om villrein og friluftsliv 25.2, Ambassadørkurs 18.3, 25 årsjubileum på Bjødnabu 7.6, Kyrkjegardsheia 14.6 med Trond Laugaland som kjentmann, Fjellbergskaret – Ramsfjell mm juni, Karen M. Kyllesø favorittur i Lyngsheia, kveldstur 14.8, Kvanndalstøl Gunhild Holtet Eie kjentmann søndag etter Ryfest, 6.9.
Karenfondet, utdeling 2026, og vinnarar i 2025 presentere kva gjort – arrangement i slutten av november, Karen vil og fortelje frå Svalbard og Denali som ho skal gå i 2026.

Turar blir annonsert og det blir «reportasje» frå arrangementet etterpå på Facebook. Elles ligg turar på nettsida til DNT/STF/Hjelmeland Turlag mm.

Matpause; linsesuppe med nanbrød laga av 8. klasse på Hjelmeland skule som har arbeidslivsfag. God mat og romslege porsjonar så det var mat til alle.

Etter matpausen hadde Anita Strøm føredrag med masse foto om «mine favoritt-turar». Det var eit innlegg med mykje humor, flotte turfoto og ord til ettertanke om korleis turgleda har utvikla seg over tid, om kva naturen gir, meistringsfølelse og styrke.
Det starta i det små og nære, etter kvart utvida både i tid og avstand og utfordringar. Her var tips om å tenke tryggleik, sjå moglegheiter og følgje draumen. Og mykje turglede.
Anita minna oss om to viktige ting: Bruk nærnaturen her heime! Og husk at naturen og utelivet kan vere ein fantastisk arena for det å takle stress og utfordringar.
Ref. Anne Kari Skogerbø 
